
Mirésevini

Kemi kénagésiné té ju mirépresim né Konferencén e 1" Rajonale té
Odés sé Infermieréve, Mamive dhe Profesionistéve tjeré shéndetésor

me temén “Nderojmé té kaluarén — Ndértojmé té ardhmen”

Qéllimi i Konferencés sé Paré éshté gé té forcohet roli i Infermieréve,
Mamive dhe Profesionistéve tjeré shéndetésor né ofrimin e
shérbimeve shéndetésore, promovimin dhe pérmirésimin e shéndetit

té popullatés né Republikén e Kosovés.

Programi i Konferencés éshté dizajnuar me prezantimin e punimeve
né sesionet e péracktuara dhe sesionet e poster prezantimeve para

pjesémarrésve né konference.

Punimet né kété konferencé mbulojné fushat kryesore té infermierisé
duke filluar nga pérshkrimi i ecuriseé né ofrimin e shérbimeve
shéndetésore né kohén e luftés, sémundjet ngjitése dhe jongjitése,
punime pér satisfaksionin e pacientéve me shérbimet shéndetésore

dhe punime té tjera.

Kjo éshté mundési e miré pér takim dhe shkémbim té pérvojave né
mesin e Infermieréve gé ofrojné shérbime shéndetésore nga vende té

ndryshme té Kosovés.

Ju falenderojmé pér pjesémarrjen dhe kontributin tuaj né kété

konferencé.

Singerisht
Naser Rrustemaj
Kryetar i OIK

dhe lufta Clirimtare

Roli i Infermierisé né luftén e Ushtrisé Clirimtare té Kosovés né

Komunén e Shtimes dhe Ferizajt

Musé Baftiu, Ali Shaqiri, Xhemajl Dugolli

Kaluan 20 vite dhe temat pér luftén akoma zgjojné emocione té
médha.

Pas daljes publike té UCK-sé, luftés dhe sakrificés sé komandantit
legjendar Adem Jasharit dhe familjes sé tij, né Marsin e vitit 1998,
radhét e UCK-sé po shtoheshin dita dités e bashké me ta edhe
zgjerimi i territoreve té lira. Krahas shtimit dhe zgjerimit té kétyre
aktiviteteve ushtarake, lindi nevoja urgjente e zhvillimit té logjistikés
ku bénte pjesé edhe shérbimi shéndetésor, né ményré gé té plagosurit
té trajtoheshin shpejt dhe profesionalisht, si dhe popullata né kéto
zona té merrte trajtimin e duhur dhe shérbimet e domosdoshme
shéndetésore.

Organizimi i sektorit shéndetésor ushtarak té UCK-sé ishte vullnetar
ashtu siq ishte edhe veté lufta e saj. Bashké me krismat e para té
ushtaréve té lirisé, u mobilizuan edhe “Engjujt e bardhé” infermierét,
té cilét duke mos menduar pér jetén e tyre, déshmuan ¢ka do té thoté
té jesh njeri, humanist e mbi té gjitha atédhedashés. Pra me tu dégjuar
jehona e késaj lufte pér clirim dhe kthim té dinjitetit t& népérkémbur.
i’u pérgjigjén Kkeétij kushtrimi pa hezituar, né asnjé cast, duke

grumbulluar ato pak vegla pune e mjete té ndryshme sanitare dhe u

vuné né dispozicion pér té ndihmuar vijén e frontit. Jeta e njé
infermieri ishte e rrezikuar njéjté sikur e té gjithé luftétaréve e
ndoshta edhe mé shumé. Reagimi i infermierit né trajtimin e plagéve,
dhénjen e ndihmés sé paré né vijat e frontit dhe térhegja e té
plagosurve rezultoi me njé numér infermierésh té plagosur, pér fat té
keq disa edhe u vrané duke kryer detyrén mé njerézore etike pér té
ofruar ndihmé pér luftétarét e lirisé. Kétu do té pérmendim
Infermierét déshmoré té réné né Zonén Operative t€ Nerodimés, si:
Emsale Frangu, Jehona Raka, Lumnije Raka dhe Imri Halili — student
I Fakultetit té Mjekésisé.

Qéllimi i kétij punimi éshté té paraqgitet roli dhe kontributi i
infermieréve gjaté luftés né Komunén e Shtimes dhe Ferizajt, té cilat
sipas organizimit ushtarak t¢ UCK-sé, shtriheshin né dy zona, Zona
Operative e Neredimes dhe ajo e Pashtrikut.

Ky punim ka karakter narrativ, deskriptiv, historik dhe pérmban té
dhéna kronologjike dhe statistikore rreth: Organizimit té sektorit
shéndetésoré ushtarak té UCK-sé né kéto zona, Statistikave té
shérbimeve shéndetésore, fotografi dhe materiale tjera faktografike
nga e gjithé periudha e luftés.

Punimi u realizua duke shfrytézuar ditarét e punés dhe foto-materialet
e kohés, origjinale pér nga burimi, duke shpalosur Kkujtesén
individuale dhe intervistuar akterét e gjallé té ngjarjeve té cilét

gdhendén historiné toné té lavdishme.
Pérmes k&tij punimi synojmé té prezentojmé né ményré kronologjike
organizimin dhe aktivitetet e personelit shéndetésor né kéto dy

komuna té cilat edhe pse né territor jo t¢ madh, por shumé té

réndésishém né aspektin gjeostrategjik né Grykén e Carralevés,

pérgjaté magjistrales Shtime - Prizren, e cila i ndan kéto dy zona. Ky
territor ishte shumé i réndésishém edhe né aspektin e logjistikés, si
arterie apo rrugé lidhése e zonave té UCK-sé pér rekrutimin e
ushtaréve té rinj, furnizim me ushgim, armatim, baréra, pastaj
pozicionimin e Shtabit té Pérgjithshém té UCK-sé si dhe dy
mediumeve té vetme publike té organizuara nga veté radhét e
ushtaréve, Radio Kosova e Liré dhe Kosova Press, té cilat u béné zé i
lirisé.

Pér organizimin e stacionarit té paré ushatarak né Komunén e
Shtimes, ishin béré pérgatitje paraprake né konspiracion té thellé né
mes njerézve té cilét kishin shprehur gadishmériné pér té pérkrahur
luftén. Gjithcka kishte filluar né Ambulancén e Sh.H.B. “Néna
Terezé” né Shtime nga ku ishin marrur materialet e para sanitare,
instrumentet Kkirurgjike dhe disa nga stafi i cili ishte punésuar aty,
mjek e infermieré e qgé& kishin shprehur gadishmériné pér t'iu

pérgjigjur kushtrimit té lirisé dhe rreshtimit né radhét e UCK-sé.

Beteja né Grykén e Carralevés me daté 14.06.1998, plagosja e
ushtaréve dhe gjendja e krijuar né kété hapsiré, pa kujdes
shéndetésor, shtuan urgjentisht hapjen e kétij stacionari dhe késhtu
mé daté 16.06.1998 filloi punén stacionari i paré shéndetésor i UCK-
sé né Komunén e Shtimes, né fshatin Pjetérshticé, né objektin e
ambulancés sé fshatit, né pérbérje nga njé mjek, njé stomatolog, njé
laborant dhe pesé infermieré. Ky stacionar ishte si piké rekrutimi pér
personelin shéndetésor, mjeké e infermieré nga komuna e Shtimes,
Ferizajit, Lipjanit e mé gjeré. Dhe nga kétu, u nisén dhe filluan
shérbimin shéndetésoré né stacionarét tjeré né Shalé, Parkun e

Blinajés, Bllacé, e né vende té tjera. Pas ofenzivés sé ashpér serbe, té

Korrikut 2018, stacionari zhvendoset né grykat e maleve té Krojmirit
dhe vazhdon punén professionale e me pérkushtim deri né clirimin

definitiv té vendit.

Ekipi shéndetésor i kétij stacionari, gjaté késaj periudhe, sipas
ditaréve té punés, ofroi 13,970 vizita mjekésore, mbi 45,000 shérbime

infermierore, 3,493 shérbime té shéndetit oral dhe 120 lindje.

Infermierét gjaté késaj periudhe, kané luajtur njé rol té réndésishém
né trajtimin e ushtaréve té plagosur, trajtimin e popullatés civile, si
fémijé, gra, e t&¢ moshuar. Kétu jané mjekuar plagét e déshmorit té
paré té komunés sé Shtimes e shumé déshmoréve tjeré, éshté béré
edhe amputimi i kémbés pa narkozé me sharré dore, pér prerjen e
metalit, si paisje “kirurgjike”, ndérhyrje kjo e cila kaloi miré dhe pa
komplikime, asistuan gjaté procesit té lindjes pér ardhjen né jeté té
120 foshnjave té reja dhe shérbime té shéndetit oral, si nxjerrje dhe
mjekime té dhémbéve.

Roli i infermierit né preventivé u déshmua gjaté vaksinimit té
ushtaréve té Brigadés 121 “Komandant Kumanova” dhe Brigadés
123, me vaksiné kundér tetanusit, né Dhjetor té vitit 1998 dhe né

Janar té vitit 1999, né bashképunim me ekipin e stacionarit té Shalés.

Né fund té Majit té vitit 1999, ky ekip sidomos infermierét né fushé
té hapur né luginén e Krojmirit, iu ofron shérbime shéndetésore mé se
100 té plagosurve té spitalit t¢ Zonés Operative té Pashtrikut dhe té
Drenicés, té cilét po transferoheshin né spitalin ushtarak té Zonés
Operative té Neredimes pér shkak té ofensivés shumé té ashpér serbe

né kéto zona.

Nga té gjitha kéto shérbime té orfuara dhe shumé raste té tjera té

vecanta e té pa pérmendura gé iu ofruan luftétaréve, fémijéve, grave e

té moshuaréve, por edhe té gjitha atyre qé kishin nevojé, déshmohet
pérkushtimi i infermieréve dhe roli i shumfishté i tyre né ofrimin e

kujdesit mjekésor aq té nevojshém né kété kohé e né kété hapésiré.

Ekipi shéndetésor i stacionarit né Petrové, gjaté periudhés nga muaji
Korrik i vitit 1998 e deri né fund té luftés me 16 Qershor 1999,
géndroi né kété zoné né shérbim té ushtaréve dhe popullit, pérkundér
véshtirésive dhe peripecive shumé té rénda, duke ofruar shérbime
shéndetésore té déshmuara né ditarét e punés ku jané ofruar rreth
3,419 vizita mjekésore dhe mbi 10,000 shérbime té tjera infermierore,

né vecanti edhe trajtimi i 71 té plagosurve né lufté.

Nuk mund té flitet pér kété temé e té mos pérmendet roli i
infermierisé edhe né rastin e ngjarjes makabre té njohur si Masakra e
Recakut, me ¢rast ishin vraré e maskaruar mése 45 civil té kétij
fshati, ku mjeku dhe infermierét tané té stacionarit né Petrové, pérvec
punés profesionale, béné edhe punén e ekspertéve té forenzikés
mjekésore duke konstatuar plagét e masakrimit dhe duke i ilustruar

dhe dokumentuar me foto-materiale.

Stacionari i paré shéndetésor ushtarak né Komunén e Ferizajit,
komuné e cila i pérkiste Zonés Operative té Neredimes, fillon sé
funksionuari nga data 27.07.1998 né fshatin Jezerc, ku kishte mjek té
rregullt nga Ferizaj. Roli i infermieréve ishte shumé i réndésishém né
kété piké té furnizuar mjaft miré me material sanitar. Infermierét e
kétij stacionari bashké me mjekun, ishin gjithmoné né nivel té
detyrés, ku gjaté ofensivés ushtarake serbe té Shtatorit té vitit 1998 e
cila njihet si Epopeja e Jezercit, ofenzivé kjo e tmerrshme gé la pas

shumé té plagosur dhe 9 déshmoré. Vlen té pérmendet Kkujdesi

mjekésor ndaj ushtarit, i cili kishte 13 plagé né trup té shkatuara nga

armét e zjarrit.

Me pérfundimin e késaj ofenzive, dukej se kjo zoné u shpérbé, por
ndodhi e kundérta, kjo zoné shpejt u organizua né sektorin ushtarak
né tre Brigada té cilat operonin nga Gryka e Carralevés né komunén e
Shtimes, territori i Komunés sé Ferizajit, Kaganikut e deri te Hani i
Elezit.

Né pérputhje me kété organizim, u bé edhe shpérndarja e personelit
mjekésor e infermieror né stacionaré tjeré né kété zoné siq ishte ai né
fshatin Petrové, Jezerc, Rancé, Pleshing, e gjithashtu edhe né
komunén e Kaganikut dhe Hanit té Elezit.

Zéri i arsyes nuk na jep komoditetin e bollshém té€ mos pérmendim
kontributin e pa krahasueshém me moshatarét e tyre né botén e
civilizuar edhe té personelit shkollor mjekésor, gé shumé nga
infermierét ishin akoma té njomé& nga mosha, ende ishin nxénés té
infermierisé, e studenté t& Mjekésisé, kur u pérballén me punén e sé
ardhmes gé kishin zgjedhur, me plagét e luftés, me mbledhjen e
gjymtyréve té trupave té té masakruaréve, por gé duhej té
adaptoheshin me erén e gjakut gé derdhej kudo né fushébeteja.

Organizimi 1 kétij sektori né kété zoné kulmon me themelimin e
Spitalit Ushtarak né fshatin Mollopolc té Shtimes, né fund té Marsit
té vitit 1999, i cili gjaté ofenzivés serbe, u zhvendos fillimisht né
fshatin Devetak, né Grykén e Topillés né Shpellén e Lakurigéve, né
Rancé pastaj kthimi né Mollopolc dhe né fund té luftés me datén
15.06.1999 né Spitalin Rajonal né Ferizaj. Datat 15 dhe 16 Qershor

1999, shénojné kthimin triumfal té punétoréve shéndetésor né

institucionet shtetérore té kétyre dy komunave, gé deri né até kohé

ishin né flakét e luftés.

Ky spital kishte aktivitete té médha dhe té gjéra si vizita specialistike,
trajtime kirurgjike, lindje e shérbime tjera. Ishte miré i paisur me sallé
operative, barna dhe materiale sanitare. Kétu u dha njé kontribut i
réndésishém né ofrimin e shérbimeve profesionale shéndetésore jo
vetém pér ushtarét e popullatén e késaj zone, por edhe mé gjeré. Vien
té pérmendim pranimin e menjéhershém e mbi 100 té plagosurve nga
zonat e Drenicés dhe Pashtrikut né fund té& Majit té vitit 1999 pér té
cilét personeli shéndetésoré u kujdes deri né shérimin e ploté té tyre.

Roli i infermierit né luftén toné ishté shumédimensional dhe nuk ishte
i fokusuar vetém ofrimin e shérbimeve né pérkujdesjen infermierore,
por edhe pér mendjen e shpirtin e té plagosurve. Shpesh kéta
infermieré pérjetonin emocione té fugishme, sepse ata géndruan gjaté
rrezigeve té pérgjithshme si bashkési, duke ndaré té mirén e té kegen,
duke fjetur né spital, ndané shtratin sé bashku, té gjithé ishin njé, ata
pané djem té rinj gé ishin té brezit té tyre, té cilét mbetén pa pjesét e
trupit, pa familje, ata ua mbyllén syté pér heré fundit shumé
déshmoréve e martiréve té kombit. Ata askush nuk i kishte pérgaditur

pér lufté.

Njé nga shumé thénjet pér infermierét, e gé i shkon vérteté shumé,
thoté: “Shpéto njé jeté dhe béhesh hero, shpéto shumé dhe béhesh
infermier” E arritura mé e madhe e kétij punimi éshté kthimi né
vendin e ngjarjes me kujtesén toné dhe ofrimi i déshmive té njé pune
kolosale té zhvilluar né kushte ekstreme té rénda, por e realizuar me

vullnet t& pamposhtur nga i gjithé personeli shéndetésor e né vecanti

nga infermierét. Numri i infermieréve té lufté né kéto dy zona ishte
rreth 60 té tillé.
Trajtimi i késaj teme synon mbajtjen e freskét té kujtesés pérmes

porosisé “Mos té harrojmé vitet 1998-1999”.

Fjalet kyce: UCK, infermier, lufté, shéndetési, spital ushtarak,

stacionar

Roli i Infermierisé gjaté luftés né Dukagjin

Hidajete Krasniqi

Té gjithé nga ne, gé sot kemi mbi 20 vjet jeté, kishim fatin e keq, gé
té pérjetojmé luftén. Luftén, ku njé popull pérballej me njé shtet, me
synimin, shumé né detaje té artikuluar, pér té ¢rrénjosur njé popull té
téré nga vendi i vet. Duke gené ky géllimi i tyre, shteti serb nuk béri
asnjé dallim - goditi ¢do gjé dhe ¢cdo kénd.

Né rrethana té tilla mbijetesa imponohej, vetvetiu si kryegjéja e té
gjitha gjérave.

Rrjedhimisht edhe shéndetésia. Fillimisht duhej ringjallur, ngase deri
né vitet 1990 ajo mé veq ishte gjunjézuar.

Qéllimi i kétij punimi éshté té pasqyroj, té pérmbledhur, aktivitetin e
profesionistéve shéndetésor né komunén e Pejés, mjekéve,
specifikisht infermieréve duke potencuar angazhimin e tyre gé
kujdesit shéndetésor té popullatés ti gaseshin si njé mekanizém i
strukturuar, organizuar dhe i adaptueshém né rrethanat specifike gé
mbretéruan — paralufta dhe lufta, pér té ardhur né pérfundimin se njé
gasje e tillé ka rezultuar me ngritjen e njé strukture paralele

shéndetésore qé ka arritur né njérén ané té mobilizoj dhe maksimizoj

kontributin e profesionistéve shéndetésor, e posacérisht mjekéve dhe
infermieréve té regjioneve dhe, né anén tjetér, té siguroj njé
pérkujdesje shéndetésore cofté pér popullatén, ¢ofté pér luftétaret e
UCK-sé.

Punimi nuk Kishte pér géllim pasqyrimin e aktivitetit té asnjé individi
né vete, andaj edhe nuk pérmban emra, por duhet té theksohet géllimi
thelbésor pér té treguar karakterin e strukturuar dhe organizuar té

veprimtarisé sé individéve pérbrenda sistemit.

Metodologjia e pérdorur né studim éshté bazuar mbi hulumtimin
aplikativ dhe gé éshté bazuar né njohjen historike, njohjen empirike,
deskripcionin si metodé, me motivim pér kérkim shkencor -
pasqyrimi i sé vértetés.

Udhérréfyes thénia e Aristotelit “Motivim i kérkimit shkencor éshté e
vérteta” andaj materialet e pérdorura jané: dokumentet e shkruara -
procesverbale, dokumente historike si dosje dhe libra protokolli,
ditaré personal, kujtesa historike pérmes intervistimit té

pjesémarrésve edhe pacientéve.

Rezultatet nga hulumtimi por edhe njohja historike nga pérvoja
personale, duke gené aktere gjaté gjithé kohés, rezulton se né vitin
1991, si rezultat i njé organizimi té ngritur nén emértimin
“Kolegjiumi i Pavarur i Mjekéve t& Mjekésisé sé Pérgjithshme né
Pejé” u ngrit institucioni i paré shéndetésor me emértimin ”"Medicus”,
emértim ky pér pérdorim para organeve té pushtetit serb, ndérsa
“Dr. Rifat Frashéri” ishte emértimi i brendshém. Ishim té anagzhuar
katér mjeké dhe teté infermieré. Nga Ky insitucion, si rrjetizim
krijohen ambulanta shéndetésore né Baran, Nepole, Radavc,
ambaluntat shkollore né Pejé, Rraushig, Radac, Ozdrim, Térstenik,

pér tu shtriré né gjithsej 23 ambulanta. | téré ky rrjet institucionesh,
me fillimin e luftés sé armatosur, u vuné nén shérbim té UCK-sé.
Numri i infermieréve té angazhuar ishte rreth 50 nga to 40 femra dhe
jané realizuar mbi 100,000 vizita mjekésore.

Jané realizuar vizita sistematike té nxénésve népér shkolla, vizita
shtépiake pér té moshuarit dhe pér ata té pa lévizshém.

Né vitin 1995, u hapé Ambulanta "Néna Terezé” né té gjithé
rrégjonin e Dukagjinit, jo vetém né qytete por edhe né fshatra, rreth
50 infermieré té kétij regjioni u angazhuan pér puné né kéto
ambulanta qé té gjitha shérbimet, kryheshin falas dhe punétorét
shéndetésor punonin pa kompensim material, vetém e vetém gé t’i
ndihmonin popullatés.

Pas 24 Marsit té vitit 1998, ku né Dukagjin shpérthen lufta,
infermierét ishin ata gé népér shtépi trajtuan té plagosurit por edhe
civilét, sepse popullata ishte e zhvendosur prej njé fshati né njé tjetér
fshat dhe nevoja pér ndihmé ishte shumé e madhe dhe kérkesat ishin
shumé té médha pér kujdes shéndetésor. Pérkujdesja shéndetésore
asnjéheré nuk ka munguar, terapia e nevojshme u siguronte duke ju
falénderuar “Mjekét pa Kufi” dhe “UNHCR” gé vazhdimisht kané
furnizuar me terapiné e nevojshme, si me terapi tabletare, ampullare,
infuzione dhe mjete té nevojshme pér pastrim plage gé ishte nevoja
mé e madhe.

Njé numér jo i madh i infermiereve u kycén né UCK né Spitalet
Ushtarake. Spitali Ushtarak né Jerzniq, pastaj né Kryshec, né Zhabel,
Kaligan dhe i fundit né Maznik. Spitalet u zhvendoseshin varésisht
prej luftimeve dhe roli i infermierit né lufté tejkalonte ato gé kishin
mésuar né shkollg, duhej té ishin edhe mjek kirurg, psikiatér,
psikolog, gjellébérése, pastruese e, edhe luftétare.

Né vitin 1999, né Qershor, té dalur nga lufta, por té lodhur e té
Iénduar, me humbje edhe né kolegé por edhe té afté pér té filluar

rimékémbjen e shéndetésisé.

Konkluzionet na rezultuan se né regjionin objekt studimi — Komuna
e Pejés, ishte ngritur njé sistem i strukturuar dhe organizuar
shéndetésor mjaft efikas pér rrethanat.

Kishte angazhim maksimal t& profesionistéve shéndetésor,
specifikisht infermieréve né kété sistem. Angazhimi i infermiereve —
femra ishte dominant né sektorin e infermierisé.

Nése arrihet té krijohen mekanizma té strukturuar, té miré organizuar
dhe té motivuara, mund té krijohet klimé pér té funksionuar me
sukses né sektorin e shéndetésisé primare dhe emergjente edhe né njé

lufté tmerrésisht té pa barabarté.

Fjalét kyge: Sistemi shéndetésor, infermier, mjek, ambulancé, lufté.

Roli i infermierevegjaté luftés né Kosové dhe pas periudhés sé

luftés

Resmije Saipi

Infermieret pérfagésojné popullatén mé e madhe shéndetésore, dhe
rrjedhimisht jané shtylla e sistemit té kujdesit shéndetésor.
Infermieret jané individé profesionisté, profesionalé dhe human té
cilét né sfida té ndryshme u pérgjigjen me zgjidhjet mé té mira né ¢do
situaté.

Infermiere ne komunitet pérfagéson shtyllén e sistemit té kujdesit
shéndetésor, i cili sé bashku me profilet té tjera shéndetésore, pérbéné
njé pjesé integrale té sistemit té kujdesit shéndetésor. Kujdesi
shéndetésor éshté i organizuar, sistematik, i vazhdueshém, i
strukturuar dhe ka nevojé pér t'iu pérgjigjur nevojave specifike té ¢cdo
individi. Infermierét punojné né fushén e promovimit té shéndetit,
parandalimin e sémundjeve, trajtimin dhe rehabilitimin. Pacientét e
tyre jané té gjithé popullatat, fémijét, graté, té rriturit dhe té
moshuarit. Ata punojné né vende shumé té ndryshme - nga patronazhi
deri né njésité e kujdesit intensiv, nganjéheré veté, ndonjéheré né
ekip, dhe nganjéheré ndihmojné mjekét.

Numri mé i madh i infermieréve éshté i angazhuar né dhénien e
ndihmés infermierore, disa prej tyre jané té angazhuar pér organizim
dhe disa pér mésim dhe ligjérim. Ato ndihmojné pacientét pér té
lehtésuar, zgjidhur dhe pérballuar problemet gé kané pér shkak té
sémundjes, ményrén e trajtimit dhe ndarjes nga familjet.

Shumé sémundje kérkojné njé ndryshim né stilin e jetés dhe
aplikimin e aftésive té reja té jetés, késhtu gé motrat medicinale duhet
gjithashtu té pérgatiten e té mésojné ményra té reja té jetés dhe té
pérshtaten me situatén e re. Infermierét duhet té jené emocionalisht té
geté dhe té géndrueshém né ményré gé t'i kuptojné dhe té merren me
vuajtjet njerézore, problemet shéndetésore dhe standardet etike.
Komunikimi i miré, durimi, ndjeshméria ndaj problemeve njerézore
gé jané pjesé pérbérése e procesit té cdo infermiere, jané té
nevojshme pér té krijuar njé marrédhénie besimi. Infermierét duhet té
jené né gjendje té kuptojné ndjenjat e pacientit né njé situaté té
caktuar.

Duhet té jené té kujdesshme, té gatshém té pranojné pérgjegjésing,
me vetédije dhe né ményré kritike, pér té zbatuar até gé éshté
pérshkruar dhe pér té njohur kur duhet té konsultohet me té tjerét.
Organizata Ndérkombétare e Infermiereve dhe Komiteti Evropian i
Infermierisé, béjné njé rekomandim pér edukimin e infermieréve.
Megenése lufta éshté e imponuar dhe e paparashikueshme, ajo
tashmé e ka béré situatén té véshtiré edhe mé dramatike. Té gjitha
burimet njerézore, té gjitha profilet, ishin té motivuara, dhe né mesin
e tyre punonjésit e kujdesit shéndetésor morén njé rol edhe mé té
réndésishém. Ekipet mjekésore u formuan nga profesionisté

shéndetésoreé té té gjitha profileve.

Lufta sjell situata té paparashikuara, késhtu qé ka pasur situata té
panumérta kur mjeku nuk ishte afér. Pastaj infermierét duhej té
tregonin té gjithé ekspertizén e tyre dhe té gjejné zgjidhjet mé té mira
né cdo situaté. Rregullimi i situatés sé sapokrijuar dhe gjetja e
zgjidhjeve mé pak té dhimbshme pér té reduktuar problemet aktuale.
Gjaté luftés, infermierét nuk ka vetém njé rol mjekésor, por njé rol
shumé kompleks qgé pérfshin gjithashtu probleme té njé natyre
sociale. Kujdesi pér luftétarét, té plagosurit, té paaftét, fémijét, graté,
té moshuarit, njerézit me aftési té kufizuara gé jané pjesé pérbérése e
profesionit té tyre. Sigurisht, gjaté luftés, roli parésor éshté té
ndihmojé vijén e paré té frontit ku jeta e njé infermieri éshté né njé
rrezik té barabarté, nése jo mé té madh, sesa veté luftétarét.
Rezultatet: N& ményré gé té vijné dhe té tregojné né njé kohé sa mé té
shkurtér té jeté e mundur pér té arritur tek personat e plagosur dhe té
Iénduar, pa i kushtuar vémendje ekspozimit ndaj zjarrit direkt té
armikut, infermierja po pérpiget té sigurojé ndihmé optimale pér té
plagosurit né kohén mé té shkurtér t¢ mundshme. Ajo ka réndési té
vecanté gjaté viktimave masive dhe né mungesé té mjekut. Jeta e saj
éshté né rrezik té vazhdueshém. Shumé prej tyre u plagosén gjaté
luftés, mbetén me aftési té kufizuara dhe disa paguan me jetén e tyre.
Gjaté luftés, kishte mé shumé se 2,000 punonjés shéndetésoré aktiv.
Njé shumicé té madhe ishin profesionisté shéndetésoré me arsim té
mesém. Né kété rajon, u vrané 4 punonjés shéndetésoré me shkollé té
mesme mjekésore, dhe tre mjeka.

Pas luftés, réndésia e infermieréve né kujdesin e popullatés éshté
edhe mé e madhe. Problemet e vazhdueshme shéndetésore, pasojat e

luftés sé ashpér dhe kushtet e rénda té pasluftés, kérkojné gé njohurité

profesionale té pérmirésohen. Pérve¢ shkollés sé pérfunduar, edukimi
zhvillohet vazhdimisht pérmes seminareve, kurseve dhe kongreseve.
Ekipi 1 ekspertéve i eméruar nga ministrité pér edukimin e
infermieréve synon té pérgadis njé program mésimor, i cili paraget
planin dhe programin e kujdesit shéndetésor. Karakteristikat jané
origjinale dhe gjithépérfshirése, bazuar né pjesén konceptuale té
OBSH. Ai pérbéhet nga informata pér shéndetin, sémundjet, si dhe
kushtet e emergjencés dhe té urgjencés dhe paraget njé udhézues pér
edukimin e métejshém né ményré gé motrat medicinale té fitojné
njohuri dhe pérvoja té reja.

Metodologjia: Infermierét kané té drejtén dhe detyrimin e zhvillimit
profesional duke rinovuar vazhdimisht njohurité e fituara dhe duke
fituar njohuri dhe shkathtési té reja né pérputhje me arritjet mé té
fundit né fushén e infermierisé.

Detyrat e njé infermiere jané: aplikimi i té gjitha njohurive né
dispozicion né fushén e infermierisé bazuar né njé kuptim shkencor té
strukturés, funksioneve fiziologjike dhe sjelljes sé njerézve té
shéndetshém dhe té sémuré, si dhe marrédhéniet midis statusit
shéndetésor té njeriut dhe mjedisit té tij fizik dhe social; aplikimi i
metodave té zgjidhjes né zbatimin e kujdesit shéndetésor gé kérkojné
aftési analitike té gasjes kritike; zbatimi i kujdesit shéndetésoré sipas
planit té pércaktuar; zbatimin, kryerjen dhe regjistrimin nga mjeku i
terapisé sé odrinuar; raportimin né kohé té njé mjeku né rast té
komplikimeve; kryerjen e procedurave né fushén e mbrojtjes sé
shéndetit dhe parandalimin e sémundjeve; kryerjen e
dokumentacionit té motrés pér té regjistruar té gjitha procedurat e
kryera gjaté 24 oréve; gasje né procedurén e reanimacionit né
mungesé té mjekut; mbajtje i sekrete profesionale; respektimi i té

drejtave té pacientéve; respektimi i kodit té etikés sé infermieréve;
respektimi i parimeve fetare té pacientit; problemet shéndetésore
mund té kené njé ndikim té réndésishém né rezultatin e shumé
problemeve jo mjekésore.

Reforma shéndetésore kérkon njé koncept té ri gé pérfshin edukimin
e infermieréve, autonominé e tyre, detyrat dhe pérgjegjésiné meé té
madhe dhe baraziné né ekipin multidisiplinar.

Zhvillimi i kurrikulave do té mundésojé pérmirésim té vazhdueshém
né ményré gé infermierja té mund té pérgjigjet né meényré
profesionale, té shpejté dhe efikase pér té gjitha problemet dhe
céshtjet gé sjell njé shogéri moderne.

Fjalét kyce: infermier, lufté, shéndetési, edukim.

Mos zbatimi i rekomandimeve té modifikimit té jetesés né mesin

e pacientéve me Diabet Melitus Tip 2

Shukrije Baruti, Majlinda Bajraktari, Drita Avdiu

Hyrje: Fokusi kryesor i kétij studimi ishte té kuptojmé se sa i ndjekin
rekomandimet e profesionistéve shéndetésoré pér dieté dhe ushtrime

pacientét me diabet né njé fshat té rrethit t& Mitrovicés.

Qé&llimi: Hulumtimi éshté fokusuar né 80 pacienté me diabet té cilét
kané ardhur pér vizité né Ambulancén e Mjekésisé Familjare né

fshatin Koshtoveé.

Metodologjia: Pérzgjedhja e tyre éshté béré né ményré té
géllimshme. Instrumenti i pérdorur pér kété hulumtim éshté pyetésor
i cili pérmban 25 pyetje lidhur me zbatimin e rekomandimeve pér
ndryshimin e stilit té jetés, dieta dhe ushtrimet. Pyetjet jané té tipit té
mbyllur, t¢ dhénat jané analizuar me Pakon Statistikore té Shkencave
Sociale - SPSS 21, ku jané pérdorur analiza deskriptive dhe

korelacioni.

Rezultatet: Né kété punim u supozua se pacientét me diabet nuk i
zbatojné rekomandimet pér ndryshimin e stilit té jetés, me ¢’rast
hipoteza nuk vértetohet pasi péraférsisht 65.9% e respodentéve
praktikojné ushtrime té lehta, pérderisa 34% e tyre nuk praktikojné.
Nga pacientét me diabet 35.1% ishin meshkuj dhe 64.9% ishin femra.
Modifikime diete praktikojné péraférsisht 75% e pacientéve, ku
11.2% e tyre praktikojné dieté me fibra, dietén me yndyré me pak
kalori e praktikojné 47.8% e tyre, ndérkag dietén me fruta dhe me
perime vetém 15.9% e pacientéve. Pacientét me diabet té cilét
raportojné se merren me aktivitete, vetém 15.1% e tyre ushtrojné njé
heré né dité, 39.5% njé heré né javé, dhe 11.3% e tyre sé paku tri heré
né javé. Analiza korelacionale na tregon se ekziston ndérlidhje
signifikante pozitive né mes té moshés dhe ndjekjes sé
rekomandimeve pér ndonjé formé té ushtrimeve, poashtu edhe né
mes moshés dhe ndjekjes sé rekomandimeve té ndonjé diete.
Korelacion signifikant pozitiv ekziston edhe né mes té nivelit

arsimor dhe kohézgjatjes sé ushtrimeve.

Konkluzione: Duke u bazuar né té gjeturat e hulumtimit kuptojmé se
pacientét me Diabet Melitus né fshatin Koshtové i zbatojné
rekomandimet pér modifikimet e dietés dhe ushtrimet pér
menaxhimin e sémundjes. Por gjithashtu konkludojmé se sa mé e
madhe mosha e pacientéve edhe ndjekja e rekomandimeve pér dieté

dhe ushtrime éshté mé e madhe.

Fjalét kyce: Diabet, zbatim, rekomandime, dieté, ushtrime

Ndikimi i obezitetit né sémundjet kardiovaskulare

Shpejtim Rramanaj, Kadri Jusufi, Valentina Gashi

Qéllimi kryesor i studimit éshté lidhshméria e mundshme ndérmjet
obezitetit dhe sémundjeve té sistemit kardiovaskular (SKV) né
komunén e Prizrenit. Objektivat: lidhshméria ndérmjet faktoréve
social-ekonomik dhe SKV. Analizimi i kushteve socio mjekésore,
indeksi i masés trupore, shprehité e té ushqyerit dhe faktorét tjeré si:
gjinia, mosha, ngarkesat psigike dhe faktoré tjeré té pamodifikuar gé

ndikojné né paragitjen e obezitetit.

Metodologjia, pér realizimin e punimit éshté pérdorur metoda e
hulumtimit gé éshté realizuar pérmes intervistés (me ané té
pyetésorit). Né kété studim jané pérfshiré 300 persona obezé me
probleme kardiovaskulare, t¢ moshave mbi 20 vjeg, nga té dy gjinité.
Hulumtimi éshté realizuar gjaté periudhés kohore Mars - Qershor
2018, né bashképunim me Spitalin Rajonal té Prizrenit, QKMF dhe
Qendrat e Mjeksisé Familjare né Prizren. Pérpunimi statistikor éshté
realizuar me programin SPSS 22.

Rezultatet e hulumtimit tregojné se mosha mé e prekur né kété
hulumtim éshté mes 51-65 vje¢c me 46%, gjinia femrore me 61%,
vendbanimet urbane me rreth 58.7%. 51.7% e pjesémarrésve
ushgehen dy heré né dité, 83.3% deklarojné se hané méngjes, 91.3%
konsumojné shujtat né oraré, 56.3% nuk konsumojné ushgim pas orés
6 té darkés, 34.3% konsumojné ushgim mé shumé se e kané
planifikuar. 36.9% hané nga mérzitja ose stresi, vetétm 43.8% i
kushtojné vémendje asaj gé hané, 49.2% konsumojné yndyrna dhe

shegerna. 73.3% frekuentojné restorante té ushqimit té shpejté, 49.3%
konsumojné pije té gazuara, 63.6% pérdorin mikrovalé, 68.7%
ushgehen duke shikuar televizor. 70% pajtohen se ushgimi ndikon né
mundésiné e marrjes sé sémundjeve té zemrés apo kancerit, 77.65%
vuajné nga sémundjet kardiovaskulare, pérgindja mé e larté e
sémundjeve kardiovaskulare me 79.2% &shté gjetur te grupi i
femrave. 75% mendojné se aktiviteti fizik &shté i réndésishém pér té
humbur peshé dhe 64.25% jané deklaruar se nuk kané provuar ndonjé

program pér humbje peshe apo dieta.

Pérfundimet - Faktorét individual me ndikim té madh né
prevalencén e Obezitetit jané ushqgimi jo i shéndetshém (pérmbajtja,
sasia, orari i shujtave) dhe mungesa e aktiviteteve fizike, pastaj
faktorét tjeré social-ekonomiké si niveli i edukimit, profesioni dhe
faktorét e lidhur me stilin e jetesés. Ngarkesa e pranisé té& sémundjes
kardiovaskulare tek personat obez mund té pakésohet me ané té
diagnostikimit té hershém, rehabilitimit dhe vazhdimésisé sé
parandalimit, duke pérfshiré kurdoheré késhillimin e pérshtatshém

pér ményrat e jetesés sé shéndetshme.

Fjalét kyce: Obeziteti, sémundjet e zemrés, ushqimi, aktiviteti fizik.

Ofrimi i kujdesit paliativ nga Kujdesi primar dhe atij terciar

Shahadije Raka

Hyrje: Gjendja e shérbimit té kujdesit paliativ né Kosové nuk éshté e
miré. Shérbimi i kujdesit paliativ ofrohet kryesisht nga ekipet e
kujdesit primar dhe poashtu né Klinikén e Onkologjisé, Neurologjisé
dhe Hematologjisé né QKUK (me géndrim ditor, apo disa ditor),
kryesisht pér sémundjet malinje.

Qéllimi: Qéllimi i kétij hulumtimi éshté identifikimi i nevojave dhe
problemeve té pacientéve né kujdesin paliativ né Kosové pér ruajtjen

e kualitetit té jetés né aspektin fizik, mental, shpirtéror dhe social.

Metodologjia: Ky hulumtim ka qasje kuantitative. Mostra éshté
pérzgjedhur né ményré té rastésishme me njé numér prej 250 pacienté
té cilét kané marré shérbime té kujdesit paliativ. Mbledhja e té
dhénave éshté béré duke pérdorur pyetésorin PNPC — Problems and
Needs in Palliative Care.

Rezultatet: Mé shumé se 50% e té intervistuarve kané probleme té
ndryshme dhe nevojé pér kujdes profesional né fushén e aktiviteteve
ditore, simptomave fizike, autonomia/pavarésisé individuale, géshtje
té problemeve sociale, problemeve psikologjike, problemeve
shpirtérore, dhe problemeve té ndryshme té shkaktuara si pasojé e

sémundjes qé duhet t'iu ofrohet nga punétorét shéndetésor.

Pérfundimi: Pacientét né kujdesin paliativ kané probleme dhe nevoja
né shumé fusha si ato fizike, psiko- sociale, shpirtérore, financiare,

informative e té tjera, kané nevojé pér pérkujdesje profesionale

35



shéndetésore. Né Kosové nuk éshté i organizuar miré kujdesi paliativ
dhe mungojné ekipet e specializuara pér ofrimin e kétij shérbimi né
instuticionet publike, pérve¢ atyre gé ofrohen né Klinikén e

Onkologjisé dhe nga disa ekipe té kujdesit primar shéndetésor.

Fjalét kyce: Kujdesi paliativ, pacienté, nevoja, probleme.

Njohurit mbi efektet e démshme té pirjes aktive dhe pasive té
duhanit tek adoleshentét

Rukije Hajdari - Pllana

Qéllimi i kétij hulumtimi éshté identifikimi i njohurive mbi efektet e
démshme té pirjes aktive dhe pasive té duhanit tek adoleshent.
Vlerésimi mbi duhanpirjen: sa e piné duhanin adoleshentét dhe né
cilat ambiente e ping, sa e konsumojné duhanpijen prindérit e tyre.

Metodologjia e kétij hulumtimi éshté kuantitative duke pérdorur
teknikén e njé pyetsori té standardizuar. Duke pasur parasysh
kontekstin e zhvillimit dhe njékohésisht relevancén e temés, ményrén
e zhvillimit té saj dhe gasjen ndaj problemit, metoda mé e pérafért gé
do té pérdoret pér té ardhur deri tek rezultatet e pritshme éshté
metoda kuantitative e hulumtimit. Aspekti final i metodologjisé do té
pérmbajé  kryesisht organizimin, analizimin, transformimin,
krahasimin dhe interpretimin e té dhénave dhe rezultateve té nxjerra.
Instrumenti i pérdorur éshté i standardizuar, géllimi i sé cilit éshté té
vlerésoj njohurité mbi efektet e démshme té pirjes aktive dhe pasive
té duhanit tek adoleshentét. Mostra éshté e rastit, pjesé e Kkétij
hulumtimi jané 200 nxénés té Shkollés sé Mesme té Mjekésisé ”Dr
Xheladin Deda” dhe Gjimnazit né Komunén e Mitrovicés. Mosha e
tyre éshté 15- 18 vjet.

Rezultatet e kétij hulumtimi tregojné se adoleshent kané shumé
njohuri pér démet e duhanpirjes aktive dhe pasive té duhanit, ku 60%
prej tyre jané pérgjigjur se kané shumé njohuri, 38% jané pérgjigjur
se kané pak njohuri. Né& hulumtim, pérgindja mé e larté e té

anketuaréve kané gené femra 64% dhe meshkuj 36%. Té anketuarit
korrespondojné me njé pérgindje té larté si banoré té qytetit me 59 %
e tyre. Niveli arsimor i prindérve té respodentéve, prej té ciléve 8%
jané me arsimim fillor, 55% me arsimim té mesém dhe 37% me

arsimim té larté.

Konkluzionet né bazé té hulumtimit konkludojmé se pérdorimi i
duhanit éshté shumé i pérhapur dhe se kontrolli i konsumimit té
duhanit né vendet publike, sidomos né njé vend si Kosova, éshté
mjaft i véshtiré. Né hulumtim déshmohet se meshkujt mé shumé jané
duhapirés aktiv se sa femrat. Pérforcimi i legjislacionit ekzistues,
duke krijuar hapésira publike 100% pa duhan, si dhe inspektimet e
rregullta pér t’u siguruar se Ligji pér Kontrollin e Duhanit po
zbatohet nga té gjithé. Respondent gé nuk pajtohen pér pirjen e
duhanit nga prindérit e tyre jané 94% dhe ata té cilét pajtohen jané

vetém 6% e respodentéve.

Fjalét kyce: Adoleshentét, duhanpirja aktive, pasive, démet,

sémundja

Kénagshméria e pacientéve me shérbimin infermieror né

departamentin internistik né Gjilan

Feride Morina

Hyrje: Kénagésia e pacientit me kujdesin infermieror éshté e njohur
pér té parashikuar rezultatet e pacientit.Kujdesi infermieror ofrohet
nga infermieret gé jané grupi mé i madh i punétoréve shéndetsoré né
cdo spital e gé pércaktoné cilésiné e pérgjithéshme té kujdesit té

ofruar.

Qéllimi: Ky studim ka pér qgéllim vlerésimin e kénagshmérisé sé
pacientéve me kujdesin infermieror duke pérdorur pyetésorin
kénagshmeéria e pacientit me shkallen e kujdesit infermieror (PSNC),
e i1 cili u zhvillua ne bazé t¢é Modeli i ndérveprimit té sjelljes

shéndetésore té klientit.

Metodologjia: Né kété studim deskriptiv pérshkrues kané gené té
pérfshiré 132 respodenté té shtriré né pesé reparte té departamentit
internistik té Spitalit t& Gjilanit, ku 54% ishin femra dhe 46% ishin
meshkuj.

Rezultatet: Gjetjet e kétij studimi zbuluam se pacientét vlerésonin
kujdesin infermieror né nivel té moderuar té kénagshmérisé./M 3.27 ,
DS 0.73/. Shumica e pacintéve ishin shumé té kénaqur pér nga
aspekti i kujdesit infermieror qé pérbéné: “Respektin”, “kujdesin”,
“siguriné”. Pacientét ishin mé pak té kénaqur né aspektin e
informacioneve gé marrin nga infermierét pér shéndetin e tyre si dhe

informacionet gé marrin nga infermierét pér ecuriné planin nga

infermierét. Nuk kishte dallime té konsiderueshme né mes té gjinive.
Sa i pérket reparteve kishte dallime té konsiderueshme, kénagshméria
mé madhe ishte né repartin e infektivés 67%, mandej até té Dializés
66%, Internés 59%, Neurologjisé 57%, dhe Pulmologjisé 55%.

Konkluzione: Pércaktimi i nivelit t€ kénagésisé sé pacientit dhe
faktoréve kontribues mund té ndihmoj infermierét né pérmirésimin e
kujdesit infermieror. Rekomandojmé edukimin e vazhduar té
infermierisé né ményré qé té kené sa mé shumé njohuri teorike dhe
shkathtési praktike dhe gé té jené té afté té japin informacione gé
kérkojné pacientét rreth gjendjes sé tyre shéndetésore, késhilla té
ndryshme gé jané edhe kompetencé e infermieréve, kjo do ndikonte

né ngritjen e kénagésisé sé pacientit.

Fjale kyce: Vlerésimi, kénagshméria e pacientit, kujdesi, infermier,

Cilésia e shérbimeve tek pacientét né Repartin e Hemodializés né
QKUK

Fatmire Ahmeti, Lirije Beqiri, Aferdita Leka

Hyrje: Cilésia e shérbimit éshté njé matés pér té vlerésuar se sa miré
njé nivel i dhéné shérbimi pérputhet me pritshmérité e konsumatorit.
Cilésia e shérbimit shéndetésor né Kosové ende nuk  ka marré
réndésiné gé e meriton, e vecanérisht né kujdesin terciar pér arsye té
numrit t& madh té pacientéve né njerén ané dhe numrit t€ vogél

ofruesve té kujdesit shéndetésor nga ana tjetér.

Qéllimi i hulumtimit éshté té pasqyroj cilésiné e shérbimeve
shéndetésore né dializé, i paré nga kéndvéshtrimi i pacientéve,
gjithashtu té bé&jé pérshkrimin e dimensioneve té cilésisé, té cilat ndi-

kojné né pritshmériné dhe pérceptimin real té pacientéve.

Metodologjia: Eshté pérdorur pyetésori Servqual (Rater) i cili maté
hendekun ndérmjet pritshm-érive dhe pérceptimeve reale te
pacientéve. Analizimi i té dhénave éshté béré me paketén statisti-kore
SPSS 21, Word dhe Exel.

Rezultatet e kétij studimi treguan se pérceptimet e pacientéve dhe
niveli i shérbimeve té ofruara né dializé ishin mé té larta se
pritshmérite e tyre. Pacientét né Dializa 1 kané treguar se kané pri-
tshméri mé té larta (respektivisht 66. 1250) dhe pérceptime mé té ulta
(respektivisht 121.8542) krahasuar me pacientét né Dializa 2, té cilét
kané raportuar pér pritshméri mé té ulta (respektivis-ht 42.8077) dhe
pércpetime mé té larta (respektivisht 153.9600). Cilésia e shérbimit

shéndetésor ndikon né kénagshmériné e pacientéve. Pérmes analizés

sé korrelacionit éshté matur kénagéshm-éria e pacientéve né raport
me pércpetimet gé kané pér shérbimet gé marrin. Vlera .000 e signifi-
kancés ka treguar gé ekziston njé lidhje e réndésishme né mes té
pérceptimeve dhe pritshmérive té pacientéve né Dializa 1. Nga ana
tjetér, edhe vlera .002 e signifikancés ka treguar gé ekziston njé lidhje
e réndésishme né mes té pérceptimeve dhe pritshmérive té pacienteve
né Dializa 2.

Sipas rezultateteve, pyetésori i pérdorur né kuadér té kétij hulumtimi,
éshté i besueshém.

Vlera .934 e Cronbach’s Alphas, tregon pér besueshméri té larté té
pyetésorit qé éshté pérdorur pér kété hulumtim. Ofruesit e kujdesit
shéndetésore duhet t& kené mé shumé vémendje pér opini-onet dhe
komentet e pacientéve dhe té pérdorin reagimet dhe sygjerimet e tyre
né menyré qé té zgjidhin problemet dhe pér té pérmisuar cilésiné e
shérbimeve té ofruara. Rekomandohet té trajn-ohet stafi shéndetésor

pér té pérmbushur nevojat emocionale dhe pritjet e pacientéve.

Fjalet kyce: cilésia, shérbimi shéndetesor, dializa.

Shkalla e depresionit postpartal dhe kénagésia martesore né
Kosové

Vijollca Krasniqi — Jusufi

Hyrje: Lidhja né mes té kénagésisé martesore dhe depresionit
postpartal né Kosové, ndonése né relacion té fugishém, nuk éshté

studiuar sa duhet.

Qéllimi i punimit: Ky punim ka pér géllim gé ta sqarojé kété raport
duke dhéné pérgjigje né cilésiné e marrédhénies né cift dhe

incidencés sé depresionit te nénat pas lindjes.

Metodologjia: Punimi éshté realizuar ne Klinikén e Gjinekologjisé té
QKUK dhe éshté i bazuar né njé anketé pér lehona, té dizajnuar né
ményré té posagme pér té analizuar cilésiné e raportit né ¢ift dhe
shenjat eventuale té depresionit. Vlerésimi éshté béré né shkallén e
Edinburgut pér stres postpartal dhe shkallén e satisfaksionit né

marteseé.

Rezultatet: Jané anketuar 100 lehona, mosha mesatare e té cilave ka
gené 27.87% vjet (SD=4.33), respektivisht né mes 19 (minimale) deri
40 (maksimale) vjet. Me shenja té depresionit né shkallé té ndryshme
jané gjetur 59% té té anketuarve, 1% prej té cilave me mendime
suicidale. 69% e té anketuarve e kané vlerésuar raportin e tyre né
martesé si shumé té miré, 24% si té miré, 4% si té kénagshém dhe 3%
si jo té miré. Analizat e korrelacionit né mes té depresionit dhe
kénagésisé martesore ka dalé r=-.56, me p<.01 ku rezulton se me

rritjen e njérés hipotezé, zvoglohet hipoteza tjetér.

Pérfundimi: Studimi ka vértetuar se nése kénagésia martesore éshté
e ulét, depresioni postpartal éshté i larté dhe e kundérta qé do té thoté
se nése depresioni postpartal &shté i ulét, kénagésia martesore éshté e

larté.

Fjalé kyce: depresioni postnatal, kénagésia martesore.

Vlerat profesionale né Infermieri

Abdullah Gruda

Qéllimi: Qéllimi i hulumtimit té literaturés ishte pérshkrimi i vlerave

profesionale té infermieréve gjaté praktimit té kujdesit infermieror.

Metodologjia: Hulumtimi i literaturés é&shté béré né bazat e té
dhénave né Pubmed, CINAHL, Biomed Ovid dhe né The British
Nursing Index dhe ka pérfshiré periudhén kohore 2015-20109.

Rezultatet: Jané identifikuar gjithsej 13 studime ndérkombétare té
cilat eksploronin vlerat profesionale né infermieri. Né té gjitha
studimet infermierét treguan rezultate té larta né perceptimin e
vlerave profesionale. Studimet konfirmuan se infermierét né mbaré
botén udhéhigen nga vlerat e pérbashkéta té cilat mund té ndryshojné
si rezultat i dallimeve kulturore, karakteristikave personale, nivelit té
shkollimit dhe pérvojés profesionale. Analiza e kétyre vlerave zbuloi
se mé té vlerésuara né mesin e infermieréve ishin konfrontimi me
praktika té dyshimta ose té papérshtatshme, ruajtja e konfidencialitetit
té pacientit, pranimi i pérgjegjésisé dhe llogaridhénies pér ofrimin e
shérbimit, mbrojtja e té drejtave morale dhe ligjore dhe mbrojtja e té
drejtés sé pacientit pér privatési. Ndérsa mé pak té vlerésuara ishin
altruizmi, statusi shogéror, bindja ndaj autoritetit dhe pjesémarrja né
aktivitetet e shogatave profesionale té infermierisé. Integrimi i
vlerave profesionale né kujdesin infermieror rezulton me zvogélimin
e lodhjes emocionale dhe depersonalizimit, rritjen e suksesit personal
dhe bashképunimit me anétarét e ekipit té kujdesit shéndetésor. Né té

kundértén mungesa e vlerave profesionale ndikon negativisht né

efektivitetin e shérbimeve infermierore, né zhvillimin dhe imazhin e
profesionit si dhe né satisfaksionin e pacientéve me shérbimet e

marrura.

Pérfundimi: Infermierét ofrojné kujdes pér pacientét e tyre né dritén
e vlerave profesionale té cilat i ndihmojné infermierét té bashkohen
né njé kulturé dhe mison té pérbashkét. Vlerat profesionale jané baza
e praktikimit té profesionit dhe pérdoren si udhérréfyes pér
bashkéveprim me pacientét, pér té zgjidhur problemet etike dhe pér té
marré vendime. Megenése shumé mjedise shéndetésore shérbejné
edhe si vendpraktika pér studentét, infermierét né kéto mjedise
pérvec roleve tjera kané edhe rol né transmetimin e vlerave
profesionale tek studentét e infermierisé. Praktikimi i infermieréve
duke u bazuar né vlera profesionale e fugizon edhe mé shumé rolin e

tyre né mjediset e kujdesit shéndetésor.

Fjalét kyce: Infermier, vlera profesionale, kujdesi infermieror,

fugizimi.

Kujdesi shtépiak te pacientét e palévizéshém né kujdesin parésor
shéndetésor né Ferizaj

Selim Bega, Behrije Halilaj-Vishi, Ali Shaqiri

Hyrje: Kujdesi shtépiak éshté sigurimi i shérbimeve shéndetésore
dhe i pajisjeve mjekésore pér pacientét né vendin e tyre té banimi,
edukimin, parandalimin, diagnostifikimin, trajtimin, si dhe getésimin
e sémundjes dhe rehabilitimin pérmes ekipit té kujdesit shtépiak né
pérbérje nga; mjeku, infermieri, psikologu, terapisti, fizioterapisti,
asistenti social, etj. Roli i infermierit éshté kryesor pasi gé kalon

kohén mé té madhe duke ofruar shérbime.

Qéllimi i hulumtimit: Eshté té pasqyroj punén e béré nga Kujdesi
Shéndetésor né Kujdesin Parésor Shéndetésor né Ferizaj dhe té masé
nivelin e kénagshmérisé sé kétyre pacientéve gé marrin shérbimet nga

kéto ekipe.

Metoda: Eshté pérdorur pyetesori i strukturuar pér satisfaksion té
pacientéve. Numri i respodentéve né kété hulumtim ishte 72, grup e
cakut ishin pacientét e té gjitha moshave gé shfrytzojné shérbimet né

shtépi nga Kujdesi Shéndetésor.

Rezultatet: Nga rezultatet e fituara né hulumtim, shkaktarét mé té
shpesht té paaftésisé sé kétyre pacientéve jané sémundjet ICV
(Insulticerebrovaskular) dhe CA (karcinomet) me 19% ose 14
respodent, respektivisht 18% ose 13 respodent kurse pasojné rastet
post operatore dhe rastet geriatrike (probleme té plegerisé) me nga 7
respodent ose nga 10%. Sipas profesionit ishin; pensionist 42 ose
58%, amvise 9 ose 12%, puntoré 6 ose 8.3%, té papuné 6 ose 7% dhe

persona té hendikepuar 6 ose 7%. Nga matja e opinioneve shumica e
pacientéve ishin shumé té knaqur me Kkonfidencialitetin dhe
mirsjelljen e personelit né masén 96% ose 69 respodent, dhe me
shérbimet e késaj gendre si shumé té kénaqur ishin 90% ose 65
respodent, té knaqur ishin 6 respodent ose 8%. Né pyetjen se sa ishin
té knaqur me furnizim me barna dhe me material tjetér té nevojshém
nga institucioni shumé té knaqur ishin 12 respodent ose 17%, té
knaqur ishin 24 respodent ose 33%, te paknaqur ishin 23 respodent
ose 32%, dhe asnjanés ishin 13 respodent ose 18%. Né pyetjen se sa
kané pérparuar shérbimet né tri vitet e fundit; 33 respodent ose 46%
mendojné se kané pérparuar, kurse mendojné se kané mbetur té njejta

34 respodent ose 47%.

Pérfundimi: Nga rezultatet e hulumtimit mund té konkludojm se
shumica e respodenteve kané besim né punén, aftesité dhe shérbimet
e personelit shéndetsoré dhe kjo bazohet né pyetjen ”né rast té
sémundjes sé ndonjé té afermi tuaj a do ti kishit preferuar vizité né

kété gendér”, 67 respodent ose 94% ishin pérgjigjur pozitivisht.

Fjalét kyce: Kujdesi shtépiak, ekipi i kujdesit shtépiak, infermieri,
pérkujdesja.

Vlerésimi i njohurive té prindérve, edukatoréve dhe
mésimdhenésve né shkolla pér faktorét e rrezikut nga sémundjet

ngjitése né komunén e Ferizajt

Mimoza Emini

Hyrje: Vlerésimi i faktoréve té rrezikut né sémundjet ngjitése éshté
pjesé e réndésishme né shéndetin publik dhe i institucioneve té tjera
shéndetsore si dhe té gjitha institucioneve tjera relevante. Parandalimi
I sémundjeve ngjitése éshté ményra kryesore e luftés ndaj kétyre

sémundjeve.

Qéllimi i punimit ishte té béhet vlerésimi i njohurive té prindérve,
edukatoréve dhe i mésimdhénésve pér faktorét e rrezikut gé ndikojné

né paragitjen e sémundejve ngjitése.

Metodologjia: Eshte pérdorur pyetésori i strukturuar né kété
hulumtim dhe pér punimin e temés pér vlersimin e faktoréve pér
sémundje ngjitése jané pérzgjedhur prindérit, gerdhet dhe shkollat
fillore dhe ato t¢ mesme né qytet dhe né fshat.

Rezultatet: Né hulumtim jané pérfshiré 218 respondent, 61 prindér,
52 edukatoré si dhe 105 mésimdhénés. Sémundjet gé i prekin mé sé
shpeshti fémijét sipas prindérve té tyre jané: 41.0% fyti (laringjite,
faringjite, anginé lakunare), 36.1% gripi, 19.7% temperaturé, 9.8%
diare (barkgitje) dhe 3.3% bronkopneumoni. Sipas edukatoréve,
fémijét né cerdhe mé sé shpeshti sémuren nga ftohja me 80.8%,
pastaj kolla me 78.8%, temperatura 65.4%, barkqitja 15.4%, vijellja
5.8% dhe mé sé rralli nga infeksionet e veshit me 3.8%. Rruga mé e

shpeshté e pérhapjes sé kétyre sémundjeve sipas edukatoreve éshté
teshtitja me 84.6%, pastaj kollitja me 82.7%, duart me 34.6% dhe
rrugét tjera me 3.8%. Sipas mésimdhénésve nxénésit né shkolla mé sé
shpeshti sémuren nga ftohja me 90.5%, pastaj kolla me 73.3%,
temperatura 52.4%, barkqitja 21.9%, vjellja 8.6% dhe mé sé rralli nga
infeksionet e veshit me 2.9%. Rruga mé e shpeshté e pérhapjes sé
kétyre sémundjeve sipas mésimdhénésve éshté teshtitja me 75.2%,
pastaj kollitja me 72.4%, duart me 59.0% dhe rrugé tjera me 5.7%.

Konkludimi: Né bazé té kétij hulumtimi ne mundé té konkludojmé
se njohurit e prindérve, edukatoréve dhe mésimdhénésve pér faktorét
e sémundjeve ngjitése jané akoma té mangéta. Shkollat e qytetit nuk
kané shumé dallim nga ato fshatit. Ka akoma njé infrastrukturé té
dobét dhe e nyje sanitare jo shumé té zhvilluara, pérveq késaj gé
duhet ti jepet prioritet duhet theksuar se duhet té béhen trajnime,
ligjérata, tribuna dhe né pérgjithési té béhet promovim dhe edukim

shéndetésor pér faktorét e rrezikut té sémundjeve ngjitése.

Fjalét kyce: Faktorét e rrezikut, sémundjet ngjitése, parandalimi,

edukimi

